
Kirish. Badiiy matnda inson obrazini yaratish muallif tomonidan tanlangan syujet va kompozitsion
vositalar va tilning barcha sathlaridan estetik magsadda foydalanish bilan chambarchas bog‘liq. Qahramon-
ning qanday atalishi, unga ganday murojaat qilinishi, uning qaysi so‘zlarni takrorlashi, ganday metaforalar-
dan foydalanishi, gaplarining uzun-qisqaligi, undov va savollarning qo‘llanish darajasi uning xarakterini
lingvistik jihatdan individuallashtiradi.

Ota konsepti jahon adabiyotida universal obraz sifatida, uning mazmuniy strukturasida biologik ga-
rindoshlik bilan bir gatorda, mehr, himoya, tarbiya, mas’uliyat, nasihat, qurbonlik va axloqiy burch kabi
semalar mujassamlashgan. Ushbu tushunchani ma’lum bir millat yoki davr nuqtayi nazaridan emas, butun
in-soniyat tarixi va kelajagi nuqtayi nazaridan garash insonning eng birinchi Otasi Odam ato hazratlarining
bizgacha yetib kelgan ma’lumotlardagi xarakter-xususiyatlari va oila a’zolariga muomalasini taqozo etadi.
Turli millat vakillari tasavvur-tushunchasida mavjud holatlar ularning yashash sharoiti, etiqodi va tarixi
inikosidir. Onore de Balzakning Le Pere Goriot romanida “Pere” leksemasining shaxs nomi bilan birga sar-
lavhaga kiritilishi Gorio obrazining individualligidan ko‘ra, uning otalik maqomi muhimligini bildiradi.
Romanda Gorio o‘zining ikki qizi — Anastasiva va Delfin bilan bog‘langan holda tasvirlanadi. Uning nutqi-
da farzandlar haqida so‘z yuritish gahramonning o°zligini ifodalash vositasiga aylanadi. Gorio “mes filles™
(“qizlarim™) birikmasini takrorlab, o‘zining mavjudlik markazini farzandlariga ko‘chiradi.

Abdulla Qodiriyning “O‘tkan kunlar” romanida Yusufbek hoji obrazi ham Otabekning otasi sifatida
muhim o‘rin tutadi. Biroq bu obrazning funksional doirasi biologik otalik bilan chegaralanmaydi. Yusufbek
hoji oiladagi katta, maslahat beruvchi, tarbiyachi va jamiyat masalalariga munosabat bildiruvchi shaxs sifa-
tida namoyon bo‘ladi. Uning Otabek bilan dialoglarida murojaat, savol, nasihat, kechirim so‘rash va sukut
kabi kommunikativ birliklar o’ zbek mentalitetida ota-o‘g ‘il munosabatining murakkabligini ko‘rsatgan.

Material va metodlar. “Ota” leksemasi oddiy garindoshlik nomi bo‘lishidan tashqari, badiiy konte-
kstda mehr, himoya, hukm, mas’uliyat, iztirob yoki hokimiyat semalarini ham aktuallashtirishi mumkin.

Ota obrazining lingvopoetik strukturasini shartli ravishda quyidagi qatlamlarga ajratish mumkin:

| Qatlam || Asosiy vositalar || Poetik funksiyasi |

|N0minativ ”ota, pere, 0°g‘lim, gizlarim ||Obrazni nomlash |

|Mur0jaat ”mes Jilles, o*g‘lim, bolam, dada”Ota—farzand munosabatini ifodalash |

[Metaforik |[yurak, qon, hayot |IMehr va ruhiy bog'liglikni ifodalash |
|Ekspressiv||undov, takror, qisqa gap ||Qahramonning ruhiy-emotsional holatini ifodalash|
|Sintaktik ||savol, buyrug, iltijo ||Kommunikativ munosabatni ifodalash |
|Pragmatik||nasihat, kechirim, duo ||Ijtimoiy-axloqiy munosabatni ifodalash |

Roman nomining o°zi, Le Pere Goriot, ota obrazining asardagi semantik markazini belgilaydi. Gorio
qahramon sifatida nafaqat shaxsiy ismi, balki “ota” maqomi orqali identifikatsiya gilinadi. Bu holatni quyi-

dagi model orqali ifodalash mumkin: Gorio — Pere — otalik — farzandlar — fojia. Ya’'ni, otalik Gorio
obrazining ikkilamchi belgisi emas, uning badiiy identifikatsiyasining asosiy komponentidir. Gorio nutgida
mes filles (“qizlarim”) birikmasining takrorlanishi alohida poetik ahamiyatga ega. Masalan, gahramon og‘ir
ruhiy holatda: “Mes filles, mes filles! Anastasie, Delphine!” [2;516 p.] deva qizlarining ismlarini ketma-ket
takrorlaydi. Bu yerda takrorning vazifasi axborot berish emas. Qizlarning nomini takrorlash gahramonning
ruhiy zo‘rigishini grammatik-sintaktik shaklda ifodalaydi. mes filles — mes filles — Anastasiya — Delfin
orgali emotsional kuchayish hosil gilinadi. Qahramon gizlarini ularning ismlarini chaqiriq va iltijo sifatida
ishlatadi. Natijada nominativ birlik murojaat birligiga, murojaat esa hissiy ekspressiyaga aylanadi.

Gorio nutqida tana a’zolari va biologik substansiyalar bilan bog‘liq birliklar muhim metaforik yukla-
ma oladi. “N’est-ce pas mon sang?” [2;396 p.] deya qizlarini o‘z “qoni” bilan bog‘laydi. Bu yerda sang
(‘gqon”) leksemasi uch gqatlamli ma’no hosil qiladi: sang — biologik qarindoshlik — ruhiy birlik. Qizlar
otaning “qoni” sifatida tasavvur gilinadi. Shuning uchun ulaming holati otaning o°‘z holatidan ajralmaydi.

Ceeur (“yurak™) leksemasi ham oddiy anatomik ma’noda emas, balki mehr va hissiyot markazi si-
fatida qo‘llanadi. Gorio qizlarini ko‘rganda yoki ular hagida o‘ylaganda “le cceur me bat”, “ca me réjouit
le ceeur” [2;396 p.] kabi konstruksiyalardan foydalanadi. ceeur — his — mehr — farzand semantik zanjiri
yuzaga keladi.

Roman oxiridagi Gorio nutqi lingvopoetik jihatdan takror, undov, gisqa gaplar, buyrugq, iltijo, ritorik
savol, keskin semantik gqarama-qarshilik ketma-ket qo‘llanilganligi bilan o’ziga xos. “Je veux mes filles!”
[2: 518 p.] (“Men giziarimni ko rishni xohlayman!”) kabi qisqa konstruksiya gahramonning murakkab
ruhiy holatini maksimal darajada konsentratsivalangan shaklda beradi. Keyinchalik, u “elles sont a moi™
(“ular meniki”) deya egalik olmoshi va keskin sintaktik konstruksiya orqali farzandlarini o°z hayotining aj-
ralmas qismi sifatida talgin giladi. Bu yerda je — mes — elles — & moi birliklari gahramonning egalik va
bog‘liglik hissini kuchaytiradi.

Gorio nutgining yana bir muhim jihati “pafernité” tushunchasining individual munosabatdan jami-
vat darajasiga ko‘tarilishidir. Qahramon “La société, le monde roulent sur la paternité ” [2; 517 p.] deya
otalikni jamiyatning asosiy negizlaridan biri sifatida ko‘rsatadi. ota — oila — jamiyat semantik kengayishi
kuzatiladi. Bu Gorio fojeasini oilaviy va ijtimoiy qadriyatlar bilan bog‘lig muammo sifatida ko‘rsatadi.

Gorio obrazining lingvopoetik murakkabligi uning nutqidagi paradoksal birliklarda ham namoyon
bo‘ladi. U gizlaridan aziyat chekadi, lekin ularni oglaydi; ularning munosabatidan ranjiydi, biroq ularni se-
vishda davom etadi; o°zini aybdor deb biladi, ammo aybining manbaini “sevgi” deb izohlaydi. “J'ai bien
expié le péché de les trop aimer” [2;516 p.] deva “ularni haddan tashqari sevish gunohi” haqida gapiradi.
Bu konstruksiyada péché (“gunoh”) diniy-semantik birlik bo‘lsa-da, u bu yerda salbiy axloqiy harakatni
emas, haddan tashqari ota mehrini ifodalash uchun metaforik tarzda ishlatiladi. sevgi — ortiqgcha sevgi —
gunoh — jazo — fojia semantik zanjiri yuzaga keladi.

Gorio obrazida monologik-emotsional nutq ustuvor, Yusufbek hoji obrazida dialogik nutq muhim
rol o‘ynaydi. “Marg ‘ilonda nima ishlar qilding? ” [ 1;60-b.] degan savol bilan boshlaydi. Otabekning javo-
bidan keyin savol-javoblar ketma-ketligi davom etadi. Bu savol oddiy axborot olish vositasi emas. Unda
ota nazorati, xavotir, mas uliyat, tarbiyaviy pozitsiya semalari mavjud.

Yusufbek hoji nutqidagi eng muhim murojaat shakllaridan biri — o°g‘lim. Ota va o°g‘il o‘rtasidagi
keskin suhbat davomida ham bu murojaat saqlanib qoladi. “bizni kechir, o°g‘lim” [1,71-b.] degan kons-
truksivada o‘g‘lim nafaqat qarindoshlikni, balki otaning farzand oldidagi mehr va mas’uliyatini ham ifoda-
laydi. Bu jihat juda muhim: Yusufbek hoji Otabek bilan ziddiyatga kirishgan paytda ham uni “o°g‘lim” deb
ataydi. o ‘g lim — qarindoshlik — mehr — yarashuv — axlogiy mas 'uliyat semantik-pragmatik zanjiri yu-
zaga keladi.

Yusufbek hojining “katta ahmoqliq gilibsan, bolam™ [1;76-b.] degan nutqida “ahmoqliq” tanbeh
ma’nosini ifodalasa, “bolam™ murojaati tanbehning keskinligini yumshatadi. Bu yerda ikki birlik garama-
qarshi pragmatik funksiyani bajaradi: ranbeh+mehr. Ya'ni, salbiy baho+ijobiy murojaat=tarbiyaviy nutq.
Bu Yusufbek hoji obrazining muhim lingvopoetik belgilaridan biridir.

Yusufbek hoji Otabek bilan suhbatda “Shundog ‘mi... undog * bo ‘Isa, bizni kechir, o‘g‘lim” [1;102-
b.] deydi. Bu konstruksiya ota obrazining ichki evolyutsiyasini ko ‘rsatadi. Avval, u savol beradi, keyin oz
pozitsiyasini himoya giladi, Otabekning argumentlarini eshitgach e¢sa o°z xatosini tan oladi. Shu sababli
savol — e 'tiroz — anglash — kechirim so ‘rash kommunikativ modeli yuzaga keladi. Bu Gorio obrazidagi
“men azob chekdim™ tipidagi monologik ekspressiyadan sezilarli farq giladi.

Yusufbek hoji nutqining muhim jihatlaridan biri uning individual nutqi bilan xalqona-milliy nutq-
ning uyg‘unlashuvidir. “Xom sut emgan bandamiz” [2;153-b.] kabi konstruksiya insonning kamchilikka

moyilligi hagidagi xalqona-falsafiy garashni ifodalaydi. Shu kabi birliklar gahramon nutqini oddiy kundalik
dialogdan yuqoriga ko‘tarib, unga aforizmik va didaktik xususiyat beradi. Yusufbek hoji, shuningdek, fagat
oilaviy masalalar haqida emas, jamiyat va siyosiy hayot haqida ham fikr bildiradi. Masalan, u qipchoq qir-
g‘ini va mamlakatdagi manfaatparastlik haqida gapirar ekan, “xalgning odam bo ‘lishidan tamom umidimni
kesib go ‘ydim” [1;189-b.] deydi. Bu jihat Yusufbek hoji obrazidagi “ofa” semasining kengayishini ko‘rsa-
tadi: ofa — oila — mahalla — xalg — jamiyat. Yusufbek hoji obrazida ota tushunchasi fagat biologik ga-
rindoshlik bilan chegaralanmaydi. U kattalik, mas’uliyat, maslahat va jamiyat taqdiriga daxldorlik sema-
larini ham o°zida birlashtiradi.

Natijalar va ularning muhokamasi. Ikki obrazni giyoslashda ularning nutqiy vositalarini quyida-

icha umumlashtirish mumkin:

| Lingvopoetik vosita || Gorio || Yusufbek hoji |
|Asosiy murojaat ||mes filles ||o‘ g‘lim, bolam |
Asosiy metafora Yurak, qon, hayot E:t\lflcr)lsna metaforalardan ko ‘ra xalqona-hikmatli birliklar
|Nutq turi ||Monolo gik-emotsional ||Dialo gik-nasihatomuz |
|Takr0r ||Juda faol ||Nisbatan cheklangan |
|Und0v ||Yuqon' darajada ||Nisbatan kam |
|Savol ||Ko‘proq ritorik va iltijoli ||Ko‘proq dialogik |
|Buyruq ||Hissiy zo‘riqish holatida ||Tarbiyaviy va nazorat xarakterida |
|Sukut ||Ruhiy iztirob bilan bog‘liq ||Muloqotdagi psixologik vosita |
|Kechirim ||Ichki iztirob shaklida ||Bevosita “bizni kechir” konstruksiyasi orqali |
. Hissiy-fidoyilikka L .
Ota obrazi asoslangan Tarbiyaviy-axloqiy xarakterga ega
Farzand bilan < . .1 ..
bog¢liglik O‘zlik darajasida Mas’uliyat va mehr darajasida

Bu giyosdan ikki muhim model ajralib chigadi. Gorio modeli:

farzand — mehr — o zlik — garamlik — iztirob — fojea

Yusufbek hoji modeli:

farzand — mehr — nasihat — mas 'uliyat — kechirim — murosaga intilish

Mazkur modellar ota obrazining ikki xil lingvopoetik konsepsiyasini ko‘rsatadi.

Xulosa. Har ikki asarda ota obrazi badiiy matnning muhim konseptual markazlaridan biri hisobla-
nadi. Gorio ota obrazining o°zi asar nomida “Pere” leksemasi bilan identifikatsiya gilinishi uning butun ba-
diity mavjudligi otalik konsepti bilan bog‘langanini ko‘rsatadi. Gorio ota obrazining asosiy lingvopoetik
dominantini emotsional-ekspressivlik tashkil qiladi. Yusufbek hoji obrazining lingvopoetik dominantini
dialogiklik, nasihat, tarbiyaviy kommunikatsiya va axlogiy mas’uliyat tashkil giladi. “O°g‘lim”, “bolam”
murojaatlari ota-0°g‘il munosabatining mehrli komponentini ifodalaydi, “bizni kechir, o‘g‘lim” konstruk-
siyasi otaning o°‘z xatosini anglash va farzand oldidagi mas uliyatini tan olish holatini namoyon qiladi.
Gorio ota va Yusufbek hoji obrazlari ota konseptining ikki xil lingvopoetik modelini namoyon giladi. Gorio
modeli hissiy-fidoyi va fojiaviy otalikni, Yusufbek hoji modeli esa axlogiy-tarbiyaviy va ijtimoiy mas’-
uliyatga asoslangan otalikni ifodalaydi. Har ikki obrazning semantik yvadrosida farzandga mehr, uning taq-
diriga daxldorlik va ota sifatidagi mas’uliyat kabi umuminsoniy qadriyatlar mavjud.

